
Վիետնամի Սոցիալիստական Հանրապետության և Եվրասիական տնտեսական միության անդամ պետությունների կենտրոնական մաքսային մարմինների միջև «Եվրասիական տնտեսական միության և դրա անդամ պետությունների՝ մի կողմից, և Վիետնամի Սոցիալիստական Հանրապետության՝ մյուս կողմից, միջև ազատ առևտրի մասին» 2015 թվականի մայիսի 29-ի համաձայնագրի 5.7 հոդվածի համաձայն` տեղեկությունների փոխանակման իրագործման վերաբերյալ Արձանագրության ստորագրման նպատակահարմարության մասին

«Եվրասիական տնտեսական միության և դրա անդամ պետությունների՝ մի կողմից, և Վիետնամի Սոցիալիստական Հանրապետության՝ մյուս կողմից, միջև ազատ առևտրի մասին» 2015 թվականի մայիսի 29-ի համաձայնագրի 5.7 հոդվածի կատարման նպատակով՝ բանակցությունների 4-րդ փուլի 2017 թվականի դեկտեմբերի 15-ի թիվ 19-85/pr Արձանագրությամբ որոշվել է նախապատրաստել «Վիետնամի Սոցիալիստական Հանրապետության և Եվրասիական տնտեսական միության անդամ պետությունների կենտրոնական մաքսային մարմինների միջև «Եվրասիական տնտեսական միության և դրա անդամ պետությունների՝ մի կողմից, և Վիետնամի Սոցիալիստական Հանրապետության՝ մյուս կողմից, միջև ազատ առևտրի մասին» 2015 թվականի մայիսի 29-ի համաձայնագրի 5.7 հոդվածի համաձայն տեղեկությունների փոխանակման իրագործման մասին» արձանագրության նախագիծը (այսուհետ՝ Արձանագրություն):

Վերոնշյալ Արձանագրությունը սահմանում է Կողմերի միջև տեղեկությունների էլեկտրոնային փոխանակման կարգը՝ մաքսային գործառնությունների իրականացումը դյուրացնելու, ապրանքների բացթողումն արագացնելու և մաքսային օրենքների ու կարգավորումների խախտումները կանխելու նպատակով։
Տեղեկությունների էլեկտրոնային փոխանակումը Վիետնամի Սոցիալիստական Հանրապետության և Եվրասիական տնտեսական միության անդամ պետությունների կենտրոնական մաքսային մարմինների միջև իրականացվում է կանոնավոր կերպով՝ սույն Արձանագրության՝ սահմանափակ հասանելիություն ունեցող (գաղտնի) փաստաթուղթ համարվող հավելվածով սահմանված տեխնիկական մասնագրերի համաձայն։ Այն իրականացվում է Եվրասիական տնտեսական միության ինտեգրված տեղեկատվական համակարգի և Վիետնամում գործող «ազգային մեկ պատուհան» համակարգի կիրառմամբ։
2018 թվականի հոկտեմբերի 5-ից սույն Արձանագրության կողմերը հաստատում են Համաձայնագրի կողմերի միջև շրջանառվող առանձին ապրանքների վերաբերյալ տեղեկությունների փորձնական փոխանակում։
Սույն Արձանագրության շրջանակներում փոխանակվող ցանկացած տեղեկություն համարվում է գաղտնի, օգտագործվում է միայն մաքսային գործառնությունների նպատակով և չպետք է փոխանցվի երրորդ կողմի՝ առանց այդ տեղեկությունը տրամադրած Կողմի համաձայնության։ 
Հաշվի առնելով վերոգրյալը` նպատակահարմար ենք համարում «Տեղեկությունների փոխանակման մասին» արձանագրության և դրա հավելվածների տեքստերի ստորագրումը՝ բանակցային գործընթացի արդյունքում Հայաստանի Հանրապետության առաջարկությունները հաշվի առնելու և կոմպրոմիսային տարբերակի հանգելու պարագայում:  

